ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀՀ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»          
                                  
1. Ընթացիկ իրավիճակը և իրավական ակտի ընդունման անհրաժեշտությունը
Նախագծի նպատակը Հայաստանի բարձր տեխնոլոգիաների ոլորտի նորորարական էկոհամակարգի զարգացումն է։ 
ՀՀ վարչապետին կից Հայաստանի Գիտության և տեխնոլոգիաների զարգացման խորհրդի 2025 թ. փետրվարի 26-ի նիստի արձանագրությամբ սահմանվել է պետական համաֆինանսավորման մեխանիզմ՝ նորաստեղծ Նորարարության Հայկական հիմնադրամի (այսուհետ՝ Հիմնադրամ) գործունեության համար։ Ըստ արձանագրությամբ ամրագրված սկզբունքի՝ հիմնադրամի ֆինանսավորումը իրականացվում է համաֆինանսավորման հիմունքներով, որի դեպքում պետությունը համընկնող չափով (մեկին մեկ) համաֆինանսավորում է մասնավոր հատվածի ներդրումները։
Հիմնադրամը ստեղծվել է պետություն-մասնավոր համագործակցության արդյունքում՝ համաձայն վարչապետին կից Հայաստանի գիտության և տեխնոլոգիաների զարգացման խորհրդի որոշման՝ գիտության, տեխնոլոգիական ոլորտի ներկայացուցիչների, ինչպես նաև ասոցիացիաների մասնակցությամբ։
Հիմնադրամի առաքելությունն է խթանել գիտական, տեխնոլոգիական և նորարարական ներուժի զարգացումը՝ որպես Հայաստանի տնտեսական առաջընթացի, արդյունաբերական վերազինման և գլոբալ մրցունակության հիմնաքար։
Հիմնադրամը գործելու է որպես կապող օղակ կառավարության, գիտության, կրթության, արդյունաբերության և միջազգային գործընկերների միջև՝ նպատակ ունենալով. Աջակցել գիտահետազոտական և տեխնոլոգիական ռազմավարական ծրագրերի մշակմանը, Մշակել պետություն-մասնավոր ներդրումային ծրագրեր, Ներգրավել տեղական և միջազգային մասնագետների, գաղափարներ և ռեսուրսներ՝ Հայաստանի նորարարական էկոհամակարգի զարգացման նպատակով։
Ներկայումս հիմնադրամը ստացել է 100,000.0  հազար ՀՀ դրամի մասնավոր ներդրում, որից 80,000 փոխանցվել է հիմնադրամի հաշվին՝ հիմնադիրների կողմից, իսկ մնացածը սպասվում է մինչև տարեվերջ։
Համաձայն գործող մեխանիզմի, կառավարությունը պետք է համաֆինանսավորի նույն գումարի չափով։ Սույն իրավական ակտով առաջարկվում է անհրաժեշտ 100,000.0 հազար դրամը հատկացնել ՀՀ կառավարության պահուստային ֆոնդից:  

1. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

1. Իրավական ակտի ընդունման ակնկալվող արդյունքը. 
Նախագծի ընդունման արդյունքում ակնկալվում է աջակցել Հայաստանի նորորարական էկոհամակարգի զարգացմանը։ 

4. Պետական բյուջեի եկամուտներում և ծախսերում սպասվելիք փոփոխությունների մասին. 
Նշված իրավական ակտի ընդունմամբ ՀՀ պետական բյուջեի կառավարության պահուստային ֆոնդի հաշվին կիրականացվի 100,000․0 հազար դրամ ծախս:

5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նշված իրավական ակտի ընդունմամբ այլ իրավական ակտերում փոփոխություններ չի նախատեսվում։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ․
Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի դրույթներից, մասնավորապես․
Հաշվի առնելով բարձր տեխնոլոգիաների կարևորությունը Հայաստանի Հանրապետության տնտեսության և անվտանգության համար՝ Կառավարությունը շարունակելու է նպաստել նորարարական համակարգի զարգացմանը և տարբեր ոլորտներում համակողմանի ներդրմանը, նորարարական գաղափարների առևտրայնացմանը, ձեռներեցության խթանմանը, տեխնոլոգիական առաջընթացին և տեխնոլոգիական լուծումների լայն կիրառությանը տնտեսության ու հանրային ոլորտներում։

